
Rydym yn dueddol o
feddwl y bydd
gwrthrych yn para am
byth unwaith y mae
mewn amgueddfa,
ond yn anffodus nid
yw hynny’n wir.

Gofalu am Gasgliadau

Mae’r llawlyfr hwn yn mynd law yn llaw a’r llawlyfr Sut i
Lwyddo, Cadwraeth Sylfaenol. Gyda’i gilydd maent yn
cynnig canllawiau ymarferol ar gyfer cadwraeth ‘ataliol’ a
chadwraeth ‘ymyrrol’ mewn perthynas a chasgliadau.

Am ba hyd ydych chi’n disgwyl i'r
casgliadau yn eich amgueddfa bara?
Deng mlynedd? Can mlynedd? Mil o
flynyddoedd? Sut gallwch chi fod yn
siwr y byddant yn para am gymaint a
hynny? Rydym yn dueddol o feddwl y
bydd gwrthrych yn para am byth
unwaith y mae mewn amgueddfa, ond
yn anffodus nid yw hynny’n wir. Gall
cyflwr gwrthrychau ddechrau dirywio
o'r funud y cant eu creu. O greu’r
amodau cywir mewn amgueddfeydd
gallwn geisio sicrhau mai araf fydd y
broses honno. Ond o greu’r amodau
anghywir, gall gwrthrychau ddirywio’n
gyflym iawn. ‘Gofalu am gasgliadau’
neu ‘gadwraeth ataliol’ yw’r enw am
arafu’r broses o ddirywio gymaint a
phosibl (defnyddir y ddau ddisgrifiad
gan weithwyr yn y maes i olygu’r un
peth). Mae’r Safon Achredu? ar gyfer
amgueddfeydd yn nodi bod gofalu am
gasgliadau sydd mewn amgueddfeydd
yn “ddyletswydd sylfaenol i bob
amgueddfa”.

Gall hyn wneud i’r broses ymddangos
yn un frawychus ond does dim rhaid
i'r gwaith fod yn gymhleth.

Yn y llawlyfr hwn tynnir sylw at ffyrdd y
mae dirywio’n digwydd gan egluro sut i
gadw golwg arnynt a beth i’'w wneud er
mwyn sicrhau oes gyn hired a phosibl i

wrthrychau.

Beth sy’n achosi i wrthrychau
ddirywio?
Gall gwrthrychau ddirywio mewn

amryw o ffyrdd — gellir difetha
gwrthrych gwydr yn gyfan-gwbl wrth i

silff syrthio, neu fe all pryfed achosi
tyllau a dadfeiliad mewn tecstilau.
Ychydig flynyddoedd yn 6l, gwnaeth
Sefydliad Cadwraeth Canada ymchwil
i'r gwahanol elfennau sy’n gallu achosi
dirywiad neu ddadfeiliad a’u cyflwyno
fel ‘Fframwaith ar gyfer Cadwedigaeth
Casgliadau Amgueddfeydd’. Adnabu’r
Fframwaith naw o Ffactorau Dirywiad,
ac mae’r gwahanol ffurfiau ar
ddirywiad wedi eu grwpio o dan
benawdau syml. Cyflwynir y rhestr yn
nhrefn lefel risg. Mae’r rhestr hon yn
ddefnyddiol ac yn berthnasol i unrhyw
gasgliad. Mae’n rhoi crynodeb y gall
pob aelod o staff a gwirfoddolwr ei
ddeall er mwyn sicrhau y gall pawb yn
yr amgueddfa gyfrannu at y gwaith o
ofalu am y casgliadau.

Gellir asesu gwrthrychau yn 6l y rhestr
er mwyn penderfynu pa mor debygol
yw’r ffactorau o effeithio arnynt a pha
fath o ddifrod a allai ddigwydd. Dyma’r
ffactorau:

1. Grymoedd naturiol uniongyrchol
Gall y rhain fod yn annisgwyl ac yn
ddramatig, er enghraifft llestr gwydr yn
syrthio. Gallant hefyd fod yn fwy
graddol, megis pererinion yn cyffwrdd
yr un rhan o gerflun, arian yn diflannu
o ganlyniad i flynyddoedd o sgleinio
neu draul ar beiriant yn achosi i
ddarnau ohono wisgo. Yr un fydd y
canlyniad yn y pendraw — colled neu
ddifrod.

2. Dwyn, fandaleiddio neu gamleoli
Mae lladron fel arfer yn dwyn eitemau
gwerthfawr sy’n hawdd eu symud.

Mae fandaliaid yn gweithredu mewn
modd na ellir ei ragweld. Er eu bod yn

! Mae achrediad ar gael i unrhyw amgueddfa sy’n bodloni diffiniad Cymdeithas yr Amgueddfeydd 1998
o0 amgueddfa: “Mae amgueddfeydd yn galluogi pobl i archwilio casgliadau i gael ysbrydoliaeth, i ddysgu
ac i gael mwynhad. Sefydliadau ydynt sy’n casglu, yn diogelu ac yn cynnig mynediad i arteffactau ac
enghreifftiau y maent yn eu dal mewn ymddiriedolaeth ar ran cymdeithas.” Gweinyddir y cynllun
Achredu gan Gyngor Celfyddydau Lloegr, mewn partneriaeth & CyMAL, Amgueddfeydd ac Orielau Yr

Alban a Chyngor Amgueddfeydd Gogledd Iwerddon.



aml iawn yn ymosod ar eitemau
adnabyddus neu ddadleuol, nid yw
hynny’n wir ymhob achos. Gallant
achosi difrod sy’n amrywio o fan
grafiadau i ddinistr llwyr.

Staff sy’n camleoli eitemau yw’r grwp
mwyaf problemus ac anodd ei ddiffinio.
Gall gwrthrychau fynd ar goll o
ganlyniad i reolaeth casgliadau
annigonol. Efallai fod y gwrthrychau yn
yr amgueddfa, ond os na ellir dod o hyd
iddynt maent ar goll o’r casgliad.

3. Tan Gall hyn ddinistrio gwrthrychau
yn ogystal &’r adeilad lle cedwir hwy.
Gall mwg a gwres, a’r dwr a ddefnyddir
i reoli tan, beri difrod i wrthrychau
eraill hefyd.

4. Dwr Gall dwr ddeillio o lifogydd,
toeau yn gollwng neu ddiffodd tan, ac
fe all arwain at golled neu ddifrod
sylweddol. Gall gwrthrychau gael eu
dinistrio neu eu gwlychu — a gall mwy o
ddifrod ddigwydd yn ystod y broses o’u
sychu. Gall y gwrthrych gyrydu neu
lwydo a newid siap neu ddisgyn yn
ddarnau.

5. Plau Gellir rhannu’r rhain yn dri
math; pryfetach, fermin ac elfennau
microbiolegol.

Pryfetach Mae miloedd o wahanol
fathau o bryfed yn y byd, ond dim ond
nifer cymharol fach sy’n gallu ymosod
ar eitemau mewn casgliadau. Mae
amgueddfeydd yn cynnig yr amodau

Casgliadau Gofalu am Gasgliadau

Mae difrod yn sgil
halogyddion fel arfer
i'w weld fel newid yn

ran ohono.

lliw’r gwrthrych neu

byw perffaith a ffynhonnell fwyd
ardderchog i’r rhain. Mae nifer o
arwyddion bod problem gyda
phryfetach yn cynnwys tyllau a baw
(mae baw pryfed yr un Iliw a’r hyn
maent wedi ei fwyta) mewn/ar
wrthrychau, pryfed marw a chroen a
gafodd ei fwrw gan wahanol bryfetach.

Fermin Mae’r anifeiliaid hyn yn aml
iawn yn peri risg o ran iechyd i bobl ac
yn achosi difrod i gasgliadau. Mae
llygod a llygod mawr yn cnoi
gwrthrychau a dodrefn storio. Mae
colomennod, drudwyod ac adar y to yn
gallu baeddu adeiladau a blocio cwteri,
peipiau dwr glaw a systemau tymheru
gyda’u nythod. Gall pryfed fyw ar yr
anifeiliaid hyn a byw yn eu nythod a’u
detritws.

Elfennau Microbiolegol Mae’r rhain yn
cynnwys llwydni a ffwngi. O’u gadael,
mae’r rhain yn gallu anharddu
gwrthrychau neu hyd yn oed eu difetha.
Gallant hefyd achosi problemau iechyd
ac arwain at bydredd mewn metelau.
Mae arnynt angen amodau llaith i
ffynnu ac felly mae eu presenoldeb yn
arwydd fod lleithder yn broblem.

6. Halogyddion Cemegolion yw’r rhain
ar ffurf nwyon, hylifau a solidau.

Gall nwyon fynd i mewn i amgueddfa
mewn sawl ffordd. Y ffordd fwyaf
cyffredin yw trwy lygredd
atmosfferaidd a sylffwr deuocsid yw’r
cyfansoddyn mwyaf problemus (dyma’r
nwy sy’n achosi i arian bylu). Gall
nwyon yn deillio o ddeunyddiau a
ddefnyddir yn yr amgueddfa beri
problemau hefyd. Mae pren,
cyfansoddion pren, gludion, selyddion
a phaent hefyd yn gallu bod yn
niweidiol i wrthrychau. Gall
gwrthrychau ryddhau nwyon hefyd;
mae plastig yn arbennig yn rhyddhau
nwyon wrth ddirywio.

Nid oes rhaid i hylifau fod yn bresennol
fel dim mwy na haen denau. Y ffurf
fwyaf niweidiol a chyffredin yw chwys
dynol, sy’n mynd ar wrthrychau wrth
iddynt gael eu trin. Mae chwys yn
cynnwys asid lactig, sodiwm clorid ac
asidau brasterog ac amino. Gall chwys

ar arwyneb metel adweithio gyda’r
metel a’r amgylchedd gan achosi
cyrydiad. Gall hefyd staenio papur a
thecstilau. Mae gwrthrychau sy’n cael
eu harddangos neu eu storio yn yr
awyr agored mewn perygl o gael eu
heffeithio gan law asid (glaw yn gymysg
a llygredd atmosfferig).

Mae solidau fel arfer ar ffurf gronynnau
man (halwynau a llwch). Mae
halwynau yn gyfansoddion cemegol
sy’n cael eu gollwng o’r atmosffer neu
trwy drin a llaw. Gronynnau o groen
yw’r rhan fwyaf o lwch, ond mae hefyd
yn cynnwys ffibrau dillad, gronynnau
bach o ddeunyddiau adeiladu a thywod
neu bridd. Mae’n denu lleithder, sydd
yna’n achosi cyrydu a phydredd arall.
Mae llwch hefyd yn ffynhonnell fwyd i
blau ac yn eu denu i lefydd lle mae
gwrthrychau’n cael eu cadw; bydd y
plau naill ai'n bwyta’r gwrthrych neu’n
ei ddifrodi trwy fwyta baw sydd ary
gwrthrych.

Mae difrod yn sgil halogyddion fel arfer
i'w weld fel newid yn lliw’r gwrthrych,
neu ran ohono, ac efallai y ceir
newidiadau ffisegol hefyd, er enghraifft
papur yn troi’n frau iawn.

7. Golau Mae’n cynnwys dwy elfen, sef
golau gweledol ac uwchfioled (UV).

Gall deunyddiau organig, llifynnau a
phigmentau golli a newid lliw o
ganlyniad i olau. Mae UV hefyd yn
achosi pylu neu newid lliw ond mae
hefyd yn gallu achosi i ddeunyddiau
ddirywio a dadfeilio trwy achosi niwed
ar lefel folecwlar.

8. Tymheredd anghywir Mae
tymheredd sy’n rhy uchel (30°C ac
uwch) neu’n rhy isel (5°C ac is) neu’n
gyfnewidiol (newid o fwy na 4°C mewn
24 awr) yn niweidiol i wrthrychau. Gall
tymheredd uchel gyflymu adweithiau
cemegol gan wneud i wrthrychau
ddadfeilio’n gynt. Gall hynny hefyd
ddenu plau i fridio. Gall tymheredd isel
wneud i rai deunyddiau droi’n frau e.e.
arwynebau a phaent. Mae newid
mewn tymheredd yn gallu amharu ar
ludion (e.e. argaen yn codi oddi ar
ddodrefnyn).



9. Lleithder cymharol (RH) anghywir
Mae lleithder cymharol yn effeithio ar
wrthrychau mewn sawl ffordd. Mae
lefelau uchel (awyr llaith, 65% ac uwch)
yn gallu gwneud i ddeunyddiau organig
chwyddo ac i fetelau gyrydu. Mae
lefelau uchel iawn (70% ac uwch) dros
gyfnod yn gallu arwain at Iwydni. Mae
lefelau isel (awyr sych, 30% neu is) yn
gallu gwneud i ddeunyddiau organig
sychu, gan arwain at hollti neu gracio.

Ceir llawer mwy o wybodaeth

sy’n dangos sut y gall pob un

o’r uchod achosi difrod ar wefan
Sefydliad Cadwraeth Canada
http://www.cci-icc.gc.ca/index-eng.aspx
a gwefan y Collections Trust
http://www.collectionstrust.org.uk

Er bod y rhestr mewn trefn sy’n dangos
y ffactorau sy’n achosi’r niwed cyflymaf
ac sydd fwyaf difrodus ar ben y rhestr
a’r rhai sy’n achosi difrod mwy graddol
yn nes at y gwaelod, bydd gwahanol
fathau o wrthrychau yn cael eu
heffeithio mewn ffyrdd gwahanol.
Pwrpas y rhestr yw dangos y difrod
posibl. Trwy ddeall cyfansoddiad
gwrthrych gellir deall yn well pa ffactor
fydd fwyaf niweidiol i’r gwrthrych
hwnnw.

Er enghraifft, pe bai gwrthrych gwlan
yn cael ei ollwng ni fyddai llawer o
ddifrod, ond byddai fas seramig yn
torri’n deilchion. Pe bai pla o bryfed
dillad, byddai difrod i decstilau ond ni
fyddai unrhyw effaith ar y fas.

Os ydych yn adnabod eich
casgliadau’n dda, byddwch yn gwybod
beth sy’n debygol o achosi problemau.

Sut mae osgoi difrod?

O ddilyn y rhestr uchod, gellid tybio
mai’r ffordd hawsaf er mwyn osgoi
difrod yw rhoi eich casgliadau mewn
adeilad tywyll, di-lwch a rheoli’r
hinsawdd yn berffaith a chloi’r drws
arnynt. Ond byddai’r dull hwnnw o
osgoi difrod yn ei gwneud yn amhosibl i
staff ac ymwelwyr weld y casgliadau.
Felly rhaid gweithredu dulliau ataliol
neu ddulliau o ofalu am y casgliadau er
mwyn rheoli’r ffactorau. Oni fo'r

amgueddfa yn un fawr iawn, mae’n
annhebygol y bydd un person i
ysgwyddo’r cyfrifoldeb llwyr am reoli’r
ffactorau, a gall y dasg ymddangos yn
un dorcalonnus. Ond gellir gwneud
hynny’n haws trwy gynllunio amser a
defnyddio offer yn effeithiol.

Gellir ystyried rhannu’r gwaith yn saith
rhan. Efallai nad yw’r rhain yn
ymddangos ar yr olwg gyntaf fel pe
baent yn berthnasol i'r gwaith o ofalu
am gasgliadau, ond rhaid i'r dasg o
ofalu am gasgliadau fod yn un o
hanfodion pob elfen ar waith
amgueddfa ac nid yn unig o’r hyn a
ystyrir yn gadwraeth.

1. Polisiau a gweithdrefnau

Ery gall y dasg o gynhyrchu polisiau
ymddangos fel tasg ticio bocsys ar
adegau, maent yn gallu bod yn
ddogfennau hynod o ddefnyddiol.
Diffinnir polisi fel “trywydd neu
egwyddor ar gyfer gweithredu sy’n cael
ei gynnig neu ei fabwysiadu gan
sefydliad neu unigolyn”, felly dyma sut
y byddwch yn gweithredu o fewn eich
sefydliad. Efallai y bydd arnoch angen
cynllun gweithredu neu weithdrefnau
i’ch helpu i weithredu’r polisi — bydd
hynny’n amlinellu’r camau
angenrheidiol ar gyfer cyflawni’r
polisi. Mae’r Safon Achredu ar gyfer
amgueddfeydd yn cynnig canllawiau o
ran y polisiau y dylech eu cael ar gyfer
eich amgueddfa. Mae cynlluniau eraill
hefyd, megis eich cynllun achosion
brys, lle dylech amlinellu sut y byddech
yn gweithredu mewn amgylchiadau
penodol. Os nad ydych yn gwybod a
oes gennych bolisiau i'ch helpu i reoli’r
naw ffactor uchod, gofynnwch i’ch
cydweithwyr sy’n gweithredu fel
mentoriaid amgueddfa neu i Swyddog
Datblygu’r Amgueddfa. Gallech gynnal
adolygiad o’r meysydd gwaith er
mwyn gweld a oes unrhyw fylchau.
Gall adnoddau asesu megis y

Risk Awareness Profiling Tool
(www.raptonline.org.uk) eich helpu i
gael trosolwg o’ch amgueddfa ac
adnabod meysydd y dylid eu hystyried
yn fanylach.

Casgliadau Gofalu am Gasgliadau 6

Os ydych yn adnabod
eich casgliadau’n dda,
byddwch yn gwybod
beth sy’n debygol o

achosi problemau. j

2. Trin a symud gwrthrychau

Ceisiwch drin gwrthrychau gyn lleied a
phosibl gan fod hyn yn gallu achosi
difrod yn sgil cam-drin neu halogyddion
o’r croen — gall hyd yn oed ddwylo glan
adael eu hol ar wrthrychau. Gwnewch
yn siwr fod pawb yn yr amgueddfa sy’n
trin gwrthrychau wedi cael hyfforddiant
ynglyn a sut i wneud hynny’n ddiogel a
bod gennych ddigon o ddeunyddiau
pacio, bocsys, troliau, menyg ac offer
arall i’ch diogelu. Dylid cynnal
asesiadau risg i sicrhau bod unrhyw un
sy’n symud gwrthrychau yn ddiogel a
gofalu bod digon o le i’r gwrthrych cyn
ei symud.

Mae canllawiau ar gyfer trin
gwrthrychau yn ddefnyddiol gan y gellir
eu defnyddio i sefydlu sut i weithredu.
Dylid cynnwys defnyddio menyg yny
canllawiau. Nid oes unrhyw safon
benodol i'w dilyn, ond dylid defnyddio
menyg bob amser — rhai cadarn iawn ar
gyfer peirianwaith neu gerrig mawr (a
gwrthrychau cyffelyb) a menyg nitril ar
gyfer popeth arall — mae’n hawdd
teimlo drwy’r rheini ac maent ar gael
mewn gwahanol feintiau.

3. Asesiad risg

Fel arfer, caiff hyn ei ystyried yng
nghyd-destun digwyddiadau neu
symud gwrthrychau ond mae’n
berthnasol i bob math o feysydd. O ran
gofalu am gasgliadau, mae’n arbennig
o berthnasol ar gyfer:

» Diogelwch —a yw’r gweithdrefnau yn
ddigonol er mwyn amddiffyn y
casgliad rhag dwyn a fandaliaeth? A
ydynt yn ymdrin a rheoli allweddau
ac yn cyfyngu ar bwy sydd a
mynediad i ardaloedd preifat?

* Atal a darganfod tan a symud pobl o’r

adeilad. A ydych yn adolygu’r
gweithdrefnau hyn yn gyson? Mae’n
hawdd i ardaloedd dadlwytho droi’'n
domenni gwastraff a chreu perygl o
dan. A yw eich system darganfod tan
yn rhoi gwybod i gwmni monitro?
Nid yw larymau tan a ddefnyddir yn 'y
cartref fawr o les os nad ydych yn
byw yn yr amgueddfa!

4. Monitro a rheoli’r
amgylchedd

Monitro

Sut gallwch chi ddarganfod sut
amgylchedd sydd yn yr amgueddfa er
mwyn medru penderfynu a ddylid
gwneud unrhyw newidiadau? Mae
dau ddull syml y gellir eu dilyn.

Y cyntaf yw edrych ar y casgliadau!
Mwyaf cyfarwydd yr ydych a’r
casgliadau, hawsaf yn y byd yw
penderfynu a oes unrhyw newidiadau
wedi digwydd. Ewch o amgylch
casgliadau sy’n cael eu harddangos o
leiaf unwaith y mis, neu’n amlach os yn
bosibl, ac o amgylch casgliadau sydd
wedi eu storio o leiaf unwaith bob
chwe mis. Bydd hyn yn eich helpu i
osgoi’r cwestiwn “a yw’r casgliad wedi
edrych fel hyn erioed?”

Nid yw bob amser yn bosibl synhwyro
bod problem gyda halogyddion, golau,
tymheredd a lleithder cymharol. Mae’r
corff dynol yn synhwyrydd hynod wan
ac nid yw’r ffaith eich bod yn teimlo’n
oer yn golygu bod yr amgylchedd yn
anghywir. Er mwyn bod yn hollol sicr
ynghylch amodau amgylcheddol, dylid
defnyddio offer ar gyfer monitro. Bydd
hyn yn eich helpu i benderfynu a oes
angen gwneud unrhyw newidiadau, ac
0s oes, pa rai.

Trwy ddod i adnabod y casgliadau,
gwneud penderfyniadau rhesymol a
defnyddio dulliau monitro sy’n addas ar
gyfer yr amgylchiadau a’r gyllideb sydd
ar gael dylai pob amgueddfa fedru
gofalu am gasgliadau’n effeithiol.

Gellir monitro halogyddion mewn sawl
ffordd. Gellir defnyddio sleidiau
microsgop gwydr i fonitro gronynnau



solid — o edrych pa mor gyflym mae’r
sleidiau’n troi'n bwl gellir gweld pa mor
sydyn y caiff llwch ei ffurfio, ac o
edrych yn agos ar y gronynnau gellir
gweld pa ronynnau sydd yn y llwch.
Ceir dolen yn yr adran cyfeiriadau ar
ddiwedd y llawlyfr hwn at bapur sy’n
egluro sut i wneud hyn gan ddefnyddio
lluniau o lwch — mae’n fwy diddorol
nac y mae’n ei swnio! Gellir monitro
llygryddion nwyol trwy ddefnyddio
tiwbiau samplo, ond mae hyn yn costio,
ac fel arfer bydd angen tiwb ar gyfer
pob nwy sy’n cael ei fonitro. Fel arall,
gellir defnyddio cwponau metel
(darnau tenau iawn o fetel pur — arian,
copr neu blwm a ddefnyddir gan amlaf)
mewn mannau sy’n peri pryder. Dylid
glanhau’r cwponau hyn a monitro pa
mor gyflym y maent yn pylu/cyrydu.
Bydd y cwponau yn dangos a oes
problem ac yn rhoi awgrym o ba mor
ddifrifol yw’r broblem; mae’r tiwbiau
yn dangos pa nwy sy’n achosi’r
broblem.

Gellir monitro golau (sy’n cael ei fesur
mewn lycsau), tymheredd a lleithder
cymharol trwy ddulliau tebyg. Mae dau
brif fath o fonitor: rhai sy’n darllen pan
fo botwm yn cael ei wasgu ac eraill sy’n
logio gwybodaeth yn barhaus er mwyn

Casgliadau Gofalu am Gasgliadau

creu darlun dros gyfnod o amser. Mae’r
ddau fath yn ddefnyddiol. Mae’r rhai
sy’n gweithio trwy wasgu botwm yn
cael eu galw’n ‘Hapfesuryddion’ neu
‘Spot Meters’ ac mae’r rhain yn
ddefnyddiol ar gyfer gosod lefelau
golau mewn arddangosfa neu
ddarganfod beth yw’r tymheredd a’r
lleithder cymharol mewn man
arbennig. Mae monitro parhaus yn
golygu bod modd gweld sut mae’r
amgylchedd yn newid dros amser, yn
arbennig pan nad oes staff yn yr
amgueddfa. Dyma’r modd mwyaf
defnyddiol ar gyfer deall sut mae’r
amgylchedd yn newid bob dydd trwy
gydol y flwyddyn. Mae’n syniad da
defnyddio cyfuniad o’r ddau ddull yma,
ond os yw arian yn brin, y cyfuniad
gorau yw monitro parhaus ar gyfer
tymheredd a lleithder cymharol a
Hapfesurydd ar gyfer lycsau ac UV.
Rhaid graddnodi’r mesuryddion hyn yn
gyson, o leiaf unwaith bob dwy flynedd
a hyd yn oed yn fwy rheolaidd na
hynny os yw’r amodau’n newid yn
sylweddol.

Dulliau ar gyfer monitro parhaus:

» Cofnodyddion data. Rhad a bychan.
Gallant ddal gwerth blwyddyn o
ddata a gellir eu rhoi mewn bocsys

neu gypyrddau gwydr. Rhaid eu
cysylltu a chyfrifiadur (o dro i dro) er
mwyn cael y wybodaeth. Gall hyn
gymryd amser ac mae’n bosibl na
fydd y data’n ddefnyddiol ar gyfer
rheoli os nad yw’n cael ei
lawrlwytho’n rheolaidd. Gall fesur
lleithder cymharol/tymheredd neu
lycsau, ond dim UV.

Telemetreg radio. Teclynnau monitro
mwy fel arfer ac felly gallant fod yn
anodd eu gosod. Drud i'w sefydlu.
Mewn rhai achosion, mae gofyn am
orsafoedd atgyfnerthu er mwyn i’r
signalau radio fedru mynd trwy
waliau trwchus neu o amgylch
adeiladau cymhleth. Mae’r data’n
fyw trwy’r amser felly gellir adnabod
unrhyw broblemau ar unwaith. Dim
angen lawrlwytho. Gellir mesur
lleithder cymharol/tymheredd a
lycsau/UV. Mae rhai systemau
monitro yn gallu mesur pob un o’r
pedair elfen.

Systemau Rheoli Adeiladau (BMS).
Mae’'r rhain yn rhan o’r system
wresogi/tymheru ac felly maent yn
rhan annatod o’r adeilad. Ni ellir
graddnodi’r synwyryddion felly mae
posibilrwydd nad yw’r gwerthoedd
yn gywir. Argymhellir defnyddio dull
monitro atodol (gweler uchod).
Thermohygrograffau recordio. Ar un
adeg hwn oedd y prif fath o offer

monitro ond mae bellach yn anodd
cael gafael ar offer o’r fath. Drud a
mawr. Mae gofyn graddnodi’n fisol.
Mae’n anodd dadansoddi’r data gan
fod angen llawer o le i osod y graffiau.

Peidiwch a chael eich temtio gany
math o fesuryddion lleithder cymharol
a thymheredd sydd ar gael mewn
canolfannau garddio ayb, gan fod y
synhwyrydd a ddefnyddir i fonitro’r
lleithder cymharol wedi ei wneud o
bapur sy’n colli ei raddnodiad yn
hawdd ac ni ellir ei ail-raddnodi.

Mae lleoliad pob teclyn monitro’n
bwysig iawn ac mae’n werth treulio
peth amser yn meddwl am hyn. Fel
rheol, dylid gwybod beth yw’r lleithder
cymharol a’r tymheredd o amgylch y
gwrthrychau. Ary cyfan mae’r amodau
ger y nenfwd neu’r llawr yn llai pwysig
oni fo gwrthrychau’n agos i’'r mannau
hynny. Felly dylid rhoi teclynnau
monitro mewn blychau arddangos, ar
silff mewn storfeydd neu ar y wal
mewn orielau yn yr un lle &'r lluniau.
Mae monitorau yn hawdd eu dwyn,
felly mae’n syniad da eu gosod ychydig
yn uwch na thaldra arferol er mwyn
0sgoi hyn, neu eu hangori ar waliau.

Unwaith y bo system fonitro wedi’i
sefydlu mae’n bwysig dadansoddi’r
data.



Edrychwch ar y system yn wythnosol
neu’n fisol er mwyn sicrhau nad oes
unrhyw newidiadau sylweddol, bod y
mecanweithiau rheoli’n gweithio a bod
y teclynnau monitro’n gweithio. Mae’n
syniad edrych ychydig yn fanylach;
ffordd syml iawn o ddadansoddi yw
pennu’r amrediad yr hoffech ei gynnal
yn yr amgueddfa o ran lleithder
cymharol, tymheredd, Iwcs ac UV ac
yna gyfrif y nifer o ddyddiau ymhob mis
pan oedd yr amodau o fewn yr
amrediad hwnnw. Mae’n ddefnyddiol
cadw cofnod o’r amgylchedd y tu allan
(e.e.... roedd yn bwrw eira’, ‘y gwynt
yn oer’) ac unrhyw waith sy’n mynd
rhagddo a allai effeithio ar yr
amgylchedd, megis newid y system
wresogi. Gellir cymharu’r rhain wedyn
gyda’r amgylchedd y tu mewn i'r
adeilad a deall unrhyw newidiadau.

Bydd plau yn cael eu trafod yn fanylach
mewn llawlyfr Sut i Lwyddo arall
(Cadwraeth Sylfaenol), ond efallai y
bydd yr adnoddau a awgrymir isod o
ddefnydd i chi. Byddem yn argymell
eich bod yn monitro plau drosoch eich
hun. Mae’n hwyl, yn rhatach na thalu i
gontractwr trin plau a byddwch yn
gallu rheoli’r broblem yn well gan 'y
byddwch yn gweld plau yn syth yn
hytrach na gorfod aros am adroddiad.

Casgliadau Gofalu am Gasgliadau

Golau

Gall golau achosi difrod difrifol i
wrthrychau ac nid oes modd
dadwneud y difrod hwn. Y ffordd
amlwg o atal difrod yw cadw yn 'y
tywyllwch unrhyw wrthrychau sy’n
sensitif i olau. Mae hynny’n golygu
unrhyw ddeunydd a allai gael ei
ddifrodi gan olau, gan gynnwys
gwrthrychau papur, dyfrlliwiau,
tecstilau, pren, ffwr, plu, plastig a rhai
pigmentau mewn paentiadau olew.

Y dull hawsaf yw cyfyngu ar faint o olau
sy’n taro ar wrthrychau sy’n sensitif i
olau (neu am faint o amser maentyny
golau). Yn ddelfrydol, ni ddylid caniatau
i unrhyw olau daro ar y gwrthrychau y
tu hwnt i oriau agor yr amgueddfa.
Mae hyn yn golygu y dylid diffodd y
golau mewn blychau arddangos a
goleuadau oriel hyd nes bod rhaid
iddynt fod ymlaen, ac atal golau dydd,
naill ai trwy ddefnyddio gorchudd a’i
dynnu yn ystod oriau agor neu trwy
ddefnyddio bleindiau neu lenni. Lle
bo’n bosibl, ni ddylid arddangos
gwrthrychau sy’n sensitif i olau am fwy
na chyfnod byr, fel arfer tri mis neu un
tymor ac yna eu cadw yn y tywyllwch
am nifer o flynyddoedd, pum mlynedd
fel arfer. Gall hyn achosi problemau i

arddangosfeydd lle nad yw’r casgliad
yn cynnwys llawer o enghreifftiau o
fath penodol o wrthrych y gellir eu
cyfnewid (gelwir hyn hefyd yn
gylchdroi). Yn yr achosion hyn, mae’n
bosibl y bydd rhaid i ddeunyddiau sy’n
sensitif i olau gael eu harddangos yn
barhaol. Efallai y bydd gwrthrych yn
cael ei ystyried yn un y gellir ei
‘aberthu’ ac y gellir ei arddangos mewn
golau cryf hyd nes bod y gwrthrych
wedi ei ddifrodi nes na fydd modd ei
achub, neu reoli’r golau er mwyn
cyfyngu ar y difrod.

Dull arall sydd ychydig yn fwy cymhleth
yw sicrhau nad oes unrhyw olau’n taro
ar y gwrthrych oni fo ei angen i rywun
gael edrych arno. Gorchudd neu lenni
yw’r dull symlaf. Gellir defnyddio golau
gyda botwm er mwyn goleuo blychau
arddangos neu ystafelloedd ac mae

synwyryddion yn ddefnyddiol i oleuo
gofod pan mae ymwelwyr yn bresennol
ac nid ar adegau eraill.

Mae hefyd yn bwysig rheoli faint o olau
sydd, ac mae hynny’n cael ei fesur
mewn lycsau. Gall golau dydd ar
ddiwrnod heulog fesur hyd at 10,000
Iwcs. Y lefel a argymbhellir ar gyfer
gwrthrychau sy’n sensitif i olau yw 50
Iwcs, a 250 Iwcs ar gyfer gwrthrychau
nad ydynt yn sensitif i olau. Noder nad
yw’r lefelau hyn yn atal difrod; ond
gallant helpu i arafu’r difrod. Mae
bleindiau i leihau’r golau yn syniad da,
ac mae bleindiau dwbl llwyrddu yn
arbennig o ddefnyddiol y tu hwnt i’r
oriau agor. Syniad arall yw rhoi ffilm ar
ffenestri i leihau faint o olau sy’n dod i
mewn — gellir cael ffilm mewn sawl
gwawr o lwyd yn dibynnu ar faint o
olau sydd angen ei leihau.



Y ffordd hawsaf o reoli golau artiffisial
yw switsys pylu. Dylid gofalu bod modd
pylu lampau yn unigol lle maent yn
taro’n uniongyrchol ar wrthrychau. Os
defnyddir lampau i oleuo’r gofod yn
gyffredinol, er enghraifft golau ar
gornis, yna gellir pylu’r trac. Dylid
sicrhau bod posib pylu goleuadau
mewn blychau arddangos. Mae angen
mesurydd golau y gellir ei ddefnyddio
yn eich llaw i fesur lefel y golau.

Mae golau hefyd yn cynnwys UV (uwch
fioled) ac mae’r math hwn o olau yn
achosi’r un difrod a Iwcs, ond yn
gyflymach gan fod gan UV fwy o ynni.
Nid oes angen UV ar gyfer y golwg
dynol ac felly’r ffordd hawsaf o reoli UV
yw cael gwared ohono’n gyfan-gwbl.

Cyfaint aer ar 20°C

Dychmygwch gyfaint aer ar
20°C sy’n dal 10g/m3 o ddwr
(mynegir y swm o ddwr
mewn pwysau fesul cyfaint).
Yn y diagram, mae tua 20%
o’r aer yn cario dwr. Disgrifir

Mae lleithder cymharol (RH)
yn disgrifio beth yw cyfaint
aer sy’n cynnwys dwr ar
dymheredd penodol.

Bydd vy ffilm lleihau Iwcs yn blocio UV,
ond mae math di-liw hefyd ar gael;
mae modd ei ddefnyddio hefyd ar
diwbiau fflworoleuol. Dylai fod hidlwyr
golau ar oleuadau artiffisial er mwyn
cael gwared ag UV, ond gellir dewis
goleuadau (LED a ffibr optig) nad ydynt
yn rhyddhau UV.

Tymheredd a lleithder cymharol
anghywir

Nid yw tymheredd, ynddo’i hun, yn
peri problem o ran casgliadau. Mae'r
tymheredd anghywir, fodd bynnag, yn
gallu arwain at broblemau ynglyn ag
eitemau penodol. Mae’r gyfradd
ddirywio’n cynyddu wrth i'r tymheredd

BETH YW LLEITHDER CYMHAROL?

Y prif effaith a gaiff
tymheredd ar
gasgliadau yw’r effaith
mae’n ei gael ar
leithder cymharol

(RH). /

Os caiff yr aer ei oeri,
bydd ei gyfaint yn
lleihau. Eto, os na
newidir lefel y dwr, bydd
yn llenwi mwy o’r aer.
Yn y diagram, mae’r aer
wedi ei oeri i 10°C ac
mae tua 80% ohono yn
cynnwys dwr felly 80%
yw’r RH. Mae wedi
cynyddu gan fod cyfaint

hyn fel RH 20%.

Dychmygwch yn awr
bod yr aer yn cael ei
gynhesu i 25°C. Mae
hyn yn caniatau i'r
aer ehangu ac mae’r
cyfaint yn cynyddu.

Os na newidir faint o
ddwr sydd, bydd
faint o le y bydd yn
ei lenwi yn lleihau —
tua 10%.

Mae’r RH wedi
lleihau am fod
cyfaint yr aer wedi
cynyddu.

Cyfaint aer ar 5°C

CYDDWYSIAD
AER DIRLAWN?

yr aer wedi lleihau.

Os oerir yr aer
ymbhellach i 5°C, bydd y
cyfaint yn lleihau
ymhellach fel ei fod yn
cael ei lenwi’n llwyr gan
y dwr. Gelwir hyn yn aer
dirlawn neu RH o0 100%.

Os bydd yr aer yn oeri
rhagor, bydd y cyfaint yn
gostwng eto ac ni fydd
yn gallu dal yr holl ddwr.
Bydd y dwr felly’n disgyn
o’r aer fel cyddwysiad ar
arwyneb oer fel ffenestr,
neu law y tu allan.

Yn achos y rhan fwyaf
o eitemau ni fydd
unrhyw newid os bydd
y lleithder cymharol
yn aros yn gyson o
amgylch y canolbwynt
(40-65% gyda dim
mwy o newid na 10%

mewn 24 awr). /

gynyddu; yng nghyd-destun
amgueddfeydd mae hyn yn golygu
unrhyw beth dros 20°. Mae tymheredd
is yn arafu’r dirywiad felly mae’n well
ar gyfer storio. Mewn mannau
arddangos mae staff ac ymwelwyr yn
aml yn cwyno os yw’r tymheredd yn
rhy isel, felly mae gofyn sicrhau
cydbwysedd rhwng cael tymheredd
sy’n gyfforddus i bobl ac sy’n addas ar
gyfer anghenion y gwrthrychau.

Mae llawer o amgueddfeydd yn
mabwysiadu’r ystod a nodir yng
nghanllawiau cynllun Indemniad y
Llywodraeth, sef 16-24°C gyda dim
mwy na newid o0 4°C mewn cyfnod o
24 awr.

Y prif effaith a gaiff tymheredd ar
gasgliadau yw’r effaith mae’n ei gael ar
leithder cymharol (RH).

Lleithder cymharol, neu RH, yw’r mesur
ar gyfer faint o ddwr sydd yn yr aer ar
wahanol dymheredd. Gellir ei gyfrifo fel
a ganlyn:

Lleithder Cymharol

x 100

" faint o ddwr sydd mewn mesur penodol o aer

Y mwyaf o ddwr y gall yr aer ei ddal ar y tymheredd hynny.

Mae hyn yn golygu bod aer sydd gyda
lleithder cymharol 0 50% yn dal hanner
y dwr y gallai ei ddal. Mae faint o ddwr
yn union yn amrywio’n 6l tymheredd yr
awyr. Nid yw’n ymarferol ceisio mesur
faint yn union o ddwr sydd yn yr aer,
felly mae amgueddfeydd yn
defnyddio’r raddfa gymharol. Mae’n
bwysig cofio y bydd newid y tymheredd
yn newid y lleithder cymharol.

Os yw'r lleithder cymharol yn anghywir
gall hynny beri niwed i gasgliadau
mewn sawl ffordd. Gall arwain at
gracio, hollti neu anffurfio. Gall
lleithder cymharol isel iawn wneud
gwrthrychau’n frau; os yw’n uchel iawn
gall achosi cyrydu neu lwydo. Lefelau
uchel ac isel ac amrywiadau (newid o
fwy na 10% mewn 24 awr) sy’n achosi’r
rhan fwyaf o broblemau. Mae rhaid
cadw rhai gwrthrychau mewn lleithder
penodol er mwyn atal dirywiad, er
enghraifft metelau archeolegol, ond yn
achos y rhan fwyaf o eitemau ni fydd

unrhyw newid os bydd y lleithder
cymharol yn aros yn gyson o amgylch y
canolbwynt (40-65% gyda dim mwy o
newid na 10% mewn 24 awr).

Noder: bydd gwrthrychau yn
ymsefydlogi o fewn yr amgylchedd ac
os nad oes arwydd o ddifrod a bod y
lleithder cymharol yn sefydlog ac yn
agos at yr ystod yma, mae fel arfer yn
well peidio ag ymyrryd a’r amgylchedd!

Gellir rheoli lleithder cymharol mewn
nifer o ffyrdd:

» Ceisiwch gael sefydlogrwydd trwy
sicrhau bod yr adeilad a’r blychau
arddangos wedi eu selio’n dda fel na
fydd unrhyw newidiadau y tu allan yn
cael llawer o effaith.

» Defnyddiwch flychau neu gasys
arddangos ar gyfer gwrthrychau
bregus gan y bydd yr amgylchedd yn
fwy sefydlog y tu mewn iddynt.

» Ceisiwch redeg y system wresogi 24
awr y dydd gan y bydd hyn yn helpu i
sefydlogi’r amgylchedd. Cofiwch nad
oes rhaid gwresogi ar gyfer pobl, dim
ond i reoli’r lleithder cymharol felly
nid oes rhaid i'r gwres gael ei osod ar
lefel sy’n gyfforddus i bobl.

* Rheolwch wresogyddion trwy

ddefnyddio rheolyddion lleithder —

maent yn debyg i thermostatau ond
yn defnyddio’r lleithder i reoli pryd
mae’r gwres yn dod ymlaen. Gellir
rhaglennu’r rheolydd lleithder gyda’r
lefel lleithder yr ydych am ei chynnal

a bydd y gwresogydd yn cynnal y

lefel honno. Gellir cysylltu hyn &'r

system fonitro.

Efallai y bydd angen dadleithyddion

ar gyfer mannau llaith iawn. Mae’r

rhain yn fawr ac mae angen eu
gwagio’n ddyddiol, sy’n cymryd
amser. Gellir eu cysylltu a draen ond
efallai y bydd hynny’n gofyn am
wneud twll yn un o waliau’r adeilad.

* Os na ellir codi’r lleithder cymharol
trwy unrhyw ddull arall, hwyrach y
bydd gofyn i chi ddefnyddio
lleithyddion. Mae’r rhain hefyd yn
fawr ac angen eu llenwi’n ddyddiol,
ac mae hynny hefyd yn cymryd
amser. Gellir eu plymio, ond mae hyn
yn cynyddu’r risg y bydd dwr yn
gollwng gan fod rhaid cael cyflenwad



dwr mewn man lle cedwir
gwrthrychau. Mae rhai pobl yn poeni
am y risg o glwyf y llengfilwyr wrth
ddefnyddio lleithyddion. Rwyf wedi
holi cydweithwyr a gwneuthurwyr
lleithyddion ac rwy’n hyderus nad
oes risg — nid ydynt yn cynhyrchu
unrhyw aerosol ac am fod angen eu
llenwi unwaith neu ddwywaith y
dydd mae’r dwr yn ffres.

5. Cynnal a chadw ac
uwchraddio’r adeilad

Yr adeilad yw prif amddiffynfa eich
casgliadau felly mae’n hollbwysig eich
bod yn ei gadw mewn cyflwr da. Mae’n
haws dweud na gwneud, yn enwedig
os ydych yn rhentu’r adeilad. Dyma
ychydig o awgrymiadau ar gyfer rheoli’r
adeilad:

e Clustnodwch amser i gerdded o
amgylch yr adeilad yn rheolaidd, y tu
mewn a’r tu allan, ac edrych ary to
0s yn bosibl, er mwyn cadw golwg
am unrhyw broblemau.

* Gwnewch waith cynnal a chadw’n

gyson. Mae cael bil o £300 am

drwsio’r to yn llawer gwell na’i adael

ac yna gorfod talu degau o filoedd i

gael atgyweirio twll yn y to ac achub

casgliadau sydd wedi eu difrodi.

Ceisiwch neilltuo cyllideb ar gyfer

cynnal a chadw, hyd yn oed os yw’n

fach iawn. O leiaf mi fydd hynny’n

eich galluogi i wneud rhywfaint o

waith.

Gwnewch yr adeilad mor aerdynn a

phosibl. Llenwch unrhyw fylchau,

rhowch stripiau brwsh wrth ffenestri

a drysau, a chapiwch simneiau. Bydd

hyn yn cadw’r aer a reolir i mewn ac

yn cadw halogyddion a phlau allan.

* Bydd unrhyw welliannau a wnewch i
arbed ynni o fudd i’r casgliadau gany
bydd y gwelliannau hynny’n gwneud
yr amgylchedd yn fwy sefydlog, e.e.
insiwleiddio.

» Seliwch arwynebau sy’n cynhyrchu
llwch (concrid, bric a brisblociau) gan
y bydd hynny’n lleihau llwch.

* Mae bob amser yn well gwneud
rhywbeth na gwneud dim.

6. Glanhau a rheoli plau

Gellir cael gwared a halogyddion, bwyd i
blau a phryfetach trwy lanhau’r
ardaloedd lle cedwir casgliadau yn
rheolaidd. Dylid gwneud hyn gyda
sugnwr llwch lle bynnag y bo’n bosibl a
dylai hyn fod yn rhan bwysig o waith
pawb sy’n ymwneud &'r casgliadau.

Mae’n bwysig deall
bod y ffactorau yn

ac mae’n bur debyg

modd cydlynol yw’r
dull gorau.

cydberthyn i’'w gilydd

mai gweithredu mewn

J

O gael sugnwr llwch gyda sugnedd
newidiol, gallwch osgoi gorfod cael mwy
nag un. Dyma hefyd un o’r ffyrdd mwyaf
effeithiol o gael gwared a phlau a chadw
plau draw, ac felly dylai fod yn rhan
allweddol o’ch rhaglen rheoli plau.

Mae matiau wrth y fynedfa yn helpu i
gael gwared a halogyddion wrth i
ymwelwyr ddod i mewn. Mae cau’r
drws ffrynt hefyd yn ffordd o atal
llygryddion rhag dod i mewn, ery gall
mynedfa sy’n edrych yn rhy
anghyfeillgar gadw ymwelwyr draw
hefyd! Mae drysau sy’n troi neu’n cau
neu gyntedd gyda mynedfa ddwbl yn
creu amodau aerglos. Mae hyn yn
effeithiol iawn ond gall fod yn ddrud ac
efallai y bydd angen caniatad adeilad
rhestredig a/neu ganiatad cynllunio.

Dylid amserlennu’r rhaglen lanhau i
sicrhau fod y gwaith yn cael ei wneud
yn rheolaidd.

7. Deunydd a dulliau ar gyfer
storio ac arddangos

Dylai pob deunydd a ddefnyddir ar
gyfer storio ac arddangos fod yn
anadweithiol; hynny yw ni ddylent
ryddhau unrhyw gemegolion a allai
ddifrodi’r casgliadau. Dylent hefyd fod
yn ddigon cadarn i gynnal y casgliadau.
Dylai blychau arddangos a bocsys gau’n
dynn i sicrhau bod modd cynnal yr
amgylchedd oddi mewn iddynt ac atal
llwch a halogyddion rhag mynd i mewn.

Dylid cadw gwrthrychau sydd yn
debygol o adweithio i newidiadau yn yr
amgylchedd mewn bocs neu gas, gellir
arddangos gwrthrychau cryfach yn fwy
agored neu eu gosod ar silff heb ei
gorchuddio mewn storfa.

Rhaid i ddulliau gosod fod yn gadarn
rhag achosi difrod i wrthrychau (er
enghraifft, gall bachyn platiau metel
asglodi plat) neu wneud i wrthrych
ddisgyn a thrwy hynny falu. Mae
arddangos gwrthrychau yn agored yn ei
gwneud yn haws cael gafael arnynt neu
eu dwyn. Gall atalfeydd helpu yn hyn o
beth ond sicrhau bod eich staff yn
wyliadwrus yw’r dull gorau o sicrhau na
fydd hyn yn digwydd.

Dylid dewis deunyddiau mor
anadweithiol & phosib ar gyfer
addurno’r adeilad a’r tu mewn i flychau
arddangos. Er enghraifft, dylid dewis
paent dyfrsail, a dylid selio pren a
chynnyrch pren gyda farnais neu baent
dyfrsail. Dylid osgoi derw gan ei fod yn
rhyddhau llawer o asid tannig ac asetig,
sy’n halogyddion.

Dylid defnyddio ffabrigau o safon
gadwraethol wedi eu gwneud o
gotwm, lliain, neilon neu bolyester i
leinio cypyrddau gwydr neu baneli
arddangos. Dylid eu golchi cyn eu
defnyddio (mewn dwr poeth iawn ac os
defnyddir powdr golchi dylai hwnnw
fod yn anfiolegol) gan gofio y gall rhai
lliwiau achosi difrod. Mae’r Amgueddfa
Brydeinig yn cadw cronfa ddata o
ddeunyddiau y maent wedi eu profi, yn
cynnwys ffabrigau. Mae cotwm (wedi
ei olchi fel y nodir uchod) yn
ddefnyddiol ar gyfer storio gan ei fod
yn anadweithiol, yn hawdd ei olchi ac
nid yw’n denu plau. Gellir defnyddio’r
ffabrig synthetig Tyvek hefyd heb ei
olchi ac mae’n colli ei briodweddau
gwrthstatig o gael ei olchi.

Byddwch yn ymwybodol o wrthrychau
a fydd yn rhyddhau llygryddion. Mae
gwlan yn rhyddhau sylffwr sydd yn
gwneud i arian bylu (e.e. botymau ar
iwnifform neu gwpan arian yn yr un
cwpwrdd); mae lledr yn rhyddhau asid
sy’n gallu effeithio ar fetelau, papur a
thecstilau, ac mae llawer o hen
blastigau hefyd yn rhyddhau asid a
fydd yn effeithio ar fetelau, papur a
thecstilau.

Trwy edrych ar y casgliadau’n rheolaidd
byddwch yn gallu gweld a oes unrhyw
ddifrod yn mynd rhagddo a symud y
gwrthrychau sy’n cael eu heffeithio
neu’r hyn sy’n achosi’r llygredd. Noder
na fydd hyn yn bosibl os oes gan
wrthrych nifer o ddeunyddiau ac un
ohonynt yn effeithio ar eraill.

Beth allwch chi ei wneud?

Gall fod yn anodd gwybod lle i
ddechrau gyda’r rhestr ac mae’n
demtasiwn gwneud dim neu



ganolbwyntio ar un ffactor ar draul
ffactorau eraill. Mae’n bwysig deall bod
y ffactorau yn cydberthyn i’'w gilydd ac
mae’n bur debyg mai gweithredu
mewn modd cydlynol yw’r dull gorau.
Mae’n debygol y bydd pwysau o ran
cyllidebau ac amser, felly mae’n syniad
blaenoriaethu tasgau er mwyn
defnyddio’r adnoddau yn y meysydd lle
byddant yn dod a’r budd mwyaf.

* Os nad oes unrhyw weithgareddau
gofalu am gasgliadau yn rhan o’ch
rhaglen waith ar hyn o bryd, dylech
gynnal asesiad er mwyn eich helpu i
benderfynu lle i ddechrau. Gall y
RAPT (Risk Awareness Profiling Tool)
sydd am ddim ac ar gael arlein roi
trosolwg i chi o’'r amgueddfa ac o
bosibl dynnu sylw at unrhyw beth y
dylech ei ddatrys — mae’n bwysig
sicrhau bod eich sefydliad yn
gynaliadwy cyn cychwyn ar y gwaith
o fonitro’n fanwl. Os ydych eisoes yn
gweithredu ym maes gofalu am
gasgliadau, gall cynnal adolygiad fel
Meincnodau ar gyfer Gofalu am
Gasgliadau neu Signposts to
Collection Care eich helpu i adnabod
lle y gellid gwneud gwelliannau
(gweler Cyfeiriadau).

* Unwaith y byddwch wedi cynnal
adolygiad neu asesiad dylech
ystyried pa feysydd sydd angen sylw
a gwneud y gwelliannau hynny.
Mae’n ddefnyddiol blaenoriaethu —
sefydlodd Ymddiriedolaeth

Amgueddfeydd Birmingham fatrics ar

gyfer ystyried y risg o beidio a
gwneud gwelliannau, y gost a’r
amser a fyddai’n angenrheidiol er
mwyn eu cyflawni, a mynd i’r afael
a’r dulliau gweithredu risg uchel, isel
eu cost, a chyflym yn gyntaf. Roedd
hyn yn golygu bod modd cyflawni
rhywbeth a gwneud gwahaniaeth
heb orfod treulio gormod o amser yn
ceisio dod o hyd i gyllid. Efallai y
penderfynwch chi fynd ati mewn
ffordd wahanol; yr hyn sy’n bwysig
yw eich bod yn llunio rhestr o dasgau
ac yn gweithredu.

 Efallai hefyd y bydd o gymorth i chi
feddwl am ofynion rhan-ddeiliaid
eraill pan fyddwch yn mynd ati i

flaenoriaethu. Er enghraifft mae’r
Safon Achredu yn gofyn i chi gynnal
gwaith monitro a meddwl am risg. Os
oes gennych wrthrychau ar fenthyg
efallai fod gan y benthyciwr ofynion y
bydd rhaid i chi eu bodloni ac os
ydych yn gobeithio yswirio casgliadau
trwy gynllun Indemniad y
Llywodraeth bydd rhaid i chi fodloni
gofynion sydd yn ymwneud a
diogelwch a monitro amgylcheddol.

Crynodeb

Dylai gofalu am gasgliadau fod yn
rhan o’ch rhaglenni gwaith arferol -
rhoi gorchudd ar flychau arddangos
fel rhan o’r gweithdrefnau agor a
chau er enghraifft. O wneud hynny,
daw’r gwaith yn rhan o’r broses
arferol yn hytrach na bod yn fwrn
ychwanegol.

Dylech annog aelodau eraill o’ch tim i
gymryd rhan. Bydd hynny’n golygu
na fydd gan unrhyw un ormod o
Iwyth gwaith, bydd Ilai o ddibyniaeth
ar un person ac mae’r gwaith yn llai
tebygol o ddod i ben os bydd y
person hwnnw’n symud swydd i
rywle arall.

Dylid sicrhau bod unrhyw wybodaeth
a gesglir yn cael ei rhannu i helpu’r
holl dim ddeall pam fod gofalu am
gasgliadau’n bwysig.

Daliwch ati! Mae gwneud yr un
pethau’n rheolaidd yn rhan annatod
o ofalu am gasgliadau’n effeithiol —
rhaid cyflawni’r un tasgau’n
rheolaidd, flwyddyn ar 6l blwyddyn.
Gall hyn ymddangos yn ddiflas, felly
mae cyflwyno elfen o gystadleuaeth
rhwng timau yn syniad da er mwyn
creu elfen o ddifyrrwch!

Mae dyddiadur neu siart wal yn
hanfodol ac yn ffordd o sicrhau bod
tasgau’n cael eu hamserlennu a’u
cyflawni.

Mae gofalu am gasgliadau yn rhoi
esgus perffaith i ymdrin a
chasgliadau, sef y prif reswm pam
mae’r rhan fwyaf ohonom yn
gweithio mewn amgueddfeydd, felly
mwynhewch.

Casgliadau Gofalu am Gasgliadau

Dylai gofalu am
gasgliadau fod yn rhan
o’ch rhaglenni gwaith
arferol — rhoi
gorchudd ar flychau
arddangos fel rhan o’r
gweithdrefnau agor a
chau er enghraifft.

AIM Sut i Lwyddo

Astudiodd Jane Thompson
Webb Gadwraeth Archeolegol
ym Mhrifysgol Caerdydd ac yna
daeth yn gadwraethwraig
gwrthrychau lawrydd, cyn
symud i faes gofalu am
gasgliadau yn 2001 a gweithio i
Ymddiriedolaeth
Amgueddfeydd Birmingham. Yn
2004, fel rhan o raglen
Renaissance in the Regions yr
Ymddiriedolaeth bu’n ymwneud
a sefydlu’r rhaglen hyfforddiant
gofalu am gasgliadau
Renaissance at Work (RAW) ar
gyfer amgueddfeydd a
sefydliadau treftadaeth ar hyd a
lled rhanbarth Gorllewin
Canolbarth Lloegr, ac mae’n
parhau i gyflwyno’r hyfforddiant
hwnnw. Dyna ei hoff ran o’r
swydd.

Cyfeiriadau

The Museum Environment Gary
Thomson 1994 Butterworth-
Heinemann. Y testun gwreiddiol sy’n
parhau i fod yr unig adnodd sy’n dod
a’r holl elfennau at ei gilydd.

PAS 198:2012 Specification for
managing environmental conditions for
cultural collections Sefydliad Safonau
Prydeinig. Llyfr drud iawn ond mae’n
cynnwys gwybodaeth ddefnyddiol am
gyfraddau difrod a achosir gan leithder
cymharol/tymheredd a golau.

The National Trust Manual of
Housekeeping

Yr Ymddiriedolaeth Genedlaethol.
Mae'r llyfr hwn yn cynnwys
gwybodaeth gyffredinol ynglyn a gofalu
am gasgliadau a llawer o awgrymiadau
ar gyfer gofalu am fathau penodol o
wrthrychau. Dyma un o’r ychydig lyfrau
sy’n rhoi gwybodaeth dda am ofalu am
adeiladau a’r tu mewn iddynt.

Gellir dod o hyd i’'r ymchwil a wnaed
gan yr Ymddiriedolaeth Genedlaethol,
English Heritage ac eraill yn ymwneud a
monitro a dadansoddi llwch trwy fynd i
http://www.nationaltrust.org.uk/docu
ment-1355786855222/

The Old House Eco Handbook

Suhr a Hunt 2013. Francis Lincoln.
Mae'r llyfr hwn yn cynnwys
gwybodaeth am ddiogelu ffenestri a
drysau a chynnyrch y gellir eu
defnyddio i wneud hyn.

Mae www.collectionslink.org.uk yn
cynnwys nifer o ffeithlenni defnyddiol

yn cynnwys y rhai a gynhyrchwyd gan
SHARE East am elfennau penodol o’r
gwaith o ofalu am gasgliadau. Mae’r
wefan hefyd yn cynnwys y gyfres
Standards in the (museum) care of sy’n
rhoi canllawiau ar gyfer gofalu am
fathau penodol o gasgliadau. Dyma
hefyd lle dewch o hyd i’r Meincnodau
ar gyfer Gofalu am Gasgliadau.

Asesiad byw tebyg i'r hyn a geir yn
Meincnodau yw Signposts to Collection
Care ac efallai ei fod yn lle symlach i
gychwyn os nad ydych wedi gwneud y
math yma o asesiad o’r blaen.
Swfed.org.uk/images/resources/Collec
tions/Signposts_to_collection_care.pdf

Pest Management: A Practical Guide.
David Pinniger 2009 Collections Trust.
Ffotograffau da o bryfetach,
gwybodaeth am fonitro a dal pryfetach.

www.whatseatingyourcollection.com
Gwefan gyda llawer o wybodaeth ar
gyfer adnabod pryfetach (a’r casgliad
mwyaf cynhwysfawr o luniau o
bryfetach sy’n bla) a chanllawiau ar
gyfer dal a monitro pryfetach a datrys
problemau.

Ceir adnodd e-ddysgu am elfennau
penodol o’r gwaith o ofalu am
gasgliadau ar y wefan
http://www.museumoflondon.org.uk/.
Datblygwyd y rhain ar gyfer pobl nad
ydynt yn arbenigwyr.

Bydd y Risk Assessment Profiling Tool
(RAPT) yn eich helpu i ganfod unrhyw
fylchau yn eich polisiau rheoli
casgliadau — www.raptonline.org.uk

